
ԹԱՆԳԱՐԱՆԱՅԻՆ ԱՌԱՐԿԱՆԵՐԸ ԺԱՄԱՆԱԿԱՎՈՐ ԱՐՏԱՀԱՆԵԼՈՒ ՄԱՍԻՆ

Ղեկավարվելով «Մշակութային արժեքների արտահանման և ներմուծման մասին» Հայաստանի Հանրապետության օրենքի 13-րդ հոդվածի պահանջներով և Մոսկվայի  «Հայկական իմպերսիոնիզմ. Մոսկվայից Փարիզ» խորագրով ցուցահանդեսին մասնա-կցելու նպա​տակով, ինչպես նաև հիմք ընդունելով «Ռուսական արվեստի թանգարան» պետական ոչ առևտրային կազմակերպության և  Մոսկվայի «Ռուսական  իմպեր-սիոնիզիմի» թանգարանի միջև կնքված 2017 թվականի հունվարի 24-ի «Ցուցադրման նպատակով մշակութային արժեքների ժամանակավոր տրամադրման» պայմանագիրը և «ИНГОССТРАХ» ապահովագրական ընկերության N 461-006162/17 փոխադրվող գույքի (բեռների) ապահովագրության պայմանագիրը` 
Հ Ր Ա Մ Ա Յ ՈՒ Մ  Ե Մ`

1. Թույլատրել «Ռուսական արվեստի թանգարան» պետական ոչ  առևտրային կազմակերպությանը 2017 թվականի մարտի 15-ից հունիսի 20-ը ներառյալ «Ռուսական արվեստի թանգարան» պետական ոչ  առևտրային կազմակերպության թվով 6 (վեց) թանգարանային առարկաները ժամանակավոր արտահանել Մոսկվայի «Ռուսական  իմպերսիոնիզիմի»  թանգարանում կայանալիք «Հայկական իմպերսիոնիզմ. Մոսկվայից Փարիզ» խորագրով ցուցահանդեսին ցուցադրելու նպա​տակով՝ համաձայն հավելվածի:
2.  Հայաստանի   Հանրապետության   մշակույթի   նախարարության   «Մշակութային արժեքների փորձագիտական կենտրոն» պետական ոչ առևտրային կազմակերպության տնօրեն Շ. Ասոյանին` սահմանված կարգով իրականացնել սույն 
հրամանի  հավելվածում նշված թանգարանային առարկաների փորձաքննությունը` ապահովելով դրանց փորձագի​տական եզրակացությունների և լուսանկարների  տրամադրումը:
 3. «Ռուսական արվեստի թանգարան» պետական ոչ առևտրային կազմա-կերպության տնօրեն Մ. Մկրտչյանին` սույն հրամանի հավելվածում նշված թանգարանային առարկաների փորձաքննու​թյունն ու ժամանակավոր արտահանման պատասխանատուին հանձնումը կազմա​կերպել նույն օրը` փորձագետի մասնակցությամբ:
4. Հայաստանի Հանրապետության մշակույթի նախարարության մշակութային արժեքների պահպանության գործակալության (այսուհետ` գործակալություն) պետ Վ. Գասպարյանին`
       1) սահմանված կարգով իրականացնել սույն հրամանի հավելվածում նշված առարկաների ժամանակավոր արտահանման գրանցումները.
2) գործակալության համապատասխան մասնագետների օգնությամբ կազմա​կերպել սույն հրամանի հավելվածում նշված  թանգարանային առարկաների համեմատական ստուգումը` Հայաստանի Հանրապետության մշակույթի նախարարի 2005 թվականի հուլիսի 25-ի N 348-Ն հրամանով սահմանված ժամանակավոր արտահանումից վերադարձված մշակութային արժեքների նույնականացման գործընթացն ապահովելու նպատակով:

5. Սույն հրամանի կատարման վերահսկողությունն դնել Հայաստանի Հանրապետության մշակույթի նախարարի տեղակալ Ա. Սամուելյանի վրա:

